
ANNOTATSIYA 
Maqolada islom moliyasining mazmun-mohiyati, islom moliyasi tashkilotlari va ularning faoliyat 
yoʻnalishlari, mintaqa iqtisodiyoti rivojlanishida islom moliyasi tashkilotlarini jalb qilishning 
ustuvor yoʻnalishlari aks ettirilgan. 
Kalit soʻzlar:islom moliyasi, islom banklari, islom darchalari, mushoraka, salam, murobaha. 

ПРИОРИТЕТНЫЕ НАПРАВЛЕНИЯ ПРИВЛЕЧЕНИЯ ОРГАНИЗАЦИЙ 
ИСЛАМСКОГО ФИНАНСИРОВАНИЯ К РАЗВИТИЮ ОТРАСЛЕЙ ЭКОНОМИКИ В 

РЕГИОНЕ 
АННОТАЦИЯ 

 В статье отражена сущность исламских финансов, исламских финансовых организatsiй и 
направления их деятельности, а также приоритетные направления вовлечения исламских 
финансовых организации в развитие региональной экономики. 
Ключевые слова: исламские финансы, исламские банки, исламские рынки, мушарака, 
салам, мурабаха. 

PRIORITY AREAS FOR INVOLVING ISLAMIC FINANCE ORGANIZATIONS IN THE 
DEVELOPMENT OF ECONOMIC SECTORS IN THE REGION 

ABSTRACT 
 The article reflects the essence of Islamic finance, Islamic finance organizations and their areas of 
activity, priority areas for involving Islamic finance organizations in the development of the 
regional economy.  
Keywords: Islamic finance, Islamic banks, Islamic darchali, musharakah, salam, murabaha. 

 
KIRISH VA DOLZARBLIGI 
 Jahonda bank-moliya tizimining muhim tarmog‘i sifatida shakllangan islom moliya tizimi 

yildan yilga mustahkamlab bormoqda. Qisqa davr ichida Jahon Islom bank-moliya tizimi hajmi 758 

mlrd. AQSh dollaridan (2007-yil) 4,2 trillion AQSh dollariga yetdi (2023-yil) [13]. Ushbu tizim 
jadal rivojlanib, 2026-yilga borib 5,9 trln. dollarga yetishi prognoz qilinmoqda.Islom moliyasi 
oqimlarini oshib borishi aksariyat mamlakatlarga ularni keng miqyosda jalb qilishni nazarda 
tutuvchi oqilona investitsiya siyosati yuritish zaruriyatini keltirib chiqarmoqda. Buning uchun esa 
islom moliya bozorini rivojlantirish tendensiyalarini oʻrganib borish muhim ahamiyatga ega.  

Yangi Oʻzbekistonda keyingi yillarda islom moliyasi mahsulotlariga qiziqish sezilarli 
darajada kuchaygani sabab, ushbu sohada ilmiy izlanishlar olib borilmoqda. Qabul qilingan 
“Oʻzbekiston  — 2030” strategiyasida bank tizimida islohotlarni jadallashtirish, bank xizmatlari 
bozori hajmini oshirish va sohada raqobatni rivojlantirishga doir qator vazifalar belgilangan. 

Jumladan, Strategiyaning 50-maqsadida bank va moliya tizimida yillik kreditlash hajmini 40 
milliard dollarga yetkazish, bank omonatlari hajmini 4 barobarga oshirish, banklarni xususiylashtirish 
va davlat ixtiyorida 3-4 ta bankni saqlab qolish, bank bozoriga kamida 4 ta yirik nufuzli chet el 
banklarini jalb qilish,  banklarga xalqaro tan olingan minimal standart va talablarni joriy qilish orqali 
me'yorlar va nazorat bazalarini takomillashtirish, kamida 3 ta tijorat banklarida Islom moliyasi mezon 
va tartiblarini joriy etish, Islom moliyasining qonuniy asoslarini shakllantirish belgilangan. [1] 
Mamlakatda ushbu tizimni joriy bank-moliya tizimiga integratsiya qilishdan oldin uning aholi 
farovonligi va biznes rivojiga ta'siri darajasini har tomonlama baholash talab etiladi. 

METODLAR VA OʻRGANILISH DARAJASI 
Islom iqtisodiyoti va moliyasi muammolari xorijlik olimlar Abu Yusuf, A.Miraxor, 

X.Axmad, M.Iqbol, T.Usmon, M. Qoradog‘iylar asarlarida oʻrganilgan. [2] 
MDH davlatlari olimlaridan L.R. Syukiyaynen, V.V. Pavlov, A.Yu. Juravlev, Ye.N. 

Miroshnik, R.I. Bekkin, A.A. Kazakov, R.R. Vaxitov, B.F. Mulyukov, A.M. Chumakova va 
boshqa[5] lar islom iqtisodiyoti, islom moliya huquqi, islom banklari faoliyati, hamda islom moliya 
mahsulotlari boʻyicha tadqiqotlar olib borishgan. 

Islom iqtisodiyoti va moliyasi sohasida izlanishlar olib borgan mamlakatimiz olimlari Shayx 
Muxammad Sodiq Muxammad Yusuf, U.Alimov, S.Abrorov, A.Tursunov, R.Abdullaev, 
S.Dusanov, A.Abdulloh, X.Xasanov, O. Davlatyarov, T.Boboqulov, B.Joʻraev va boshqalar shular 
jumlasidandir. [7] 

Ilmiy maqolada induksiya va deduksiya, tizimli va qiyosiy tahlil, grafik tasvirlash, iqtisodiy 
statistik kabi usullardan foydalanildi. 
NATIJALAR VA MUHOKAMA 

 “Islom bank-moliya tizimi” islom iqtisodiyoti yoki islom iqtisodiy tizimining muhim 
tarkibiy qismi boʻlib, eng avvalo moliya muassasalari va mijozlar oʻrtasidagi munosabatlarni 
ifodalaydi. “Islom iqtisodiyoti" tushunchasi oʻtgan asrning oʻrtalarida iqtisodiy tizimga kirib keldi. 
Kelib chiqishi Pokistonlik boʻlgan Saudiyalik tadqiqotchi Muhammad Umar Chapra islom 
iqtisodiyoti tushunchasiga shunday ta'rif berilgan: “...Islom iqtisodiyoti – cheklangan resurslarni 
islom dini ta'limotiga muvofiq ravishda taqsimlash vositasida inson farovonligiga erishish uchun 
yordam beruvchi bilimlar majmuasi boʻlib, bunda shaxs erkinligi haddan tashqari cheklanishiga 
hamda davomiy makroiqtisodiy va ekologik nomutanosiblikka yoʻl qoʻyilmaydi”.[12] Demak, 
tadqiqotchi islom iqtisodiyotini farovonlikka yetaklovchi bilimlar, shaxs erkinligi, barqaror 
makroiqtisodiyot va ekologik muvozanat bilan bog‘laydi. Bu tarifni islom iqtisodiyotiga berilgan 
munosib ta'riflardan biri deb hisoblash mumkin. Islom tamoyillariga mos keluvchi ilk moliyaviy 
muassasa Mit G‘amr jamg‘arma banki 1963-yilda Misrda tashkil etilgan. Ushbu jamg‘arma islom 
moliya tizimining an'anaviy bank-moliya tizimiga muqobil sifatida ishlay olishini amalda koʻrsatdi. 
1975-yilda Islom taraqqiyot bankining ta'sis etilishi islom moliyasining global bosqichga 
oʻtganligini jahon hamjamiyatiga e'lon qildi. Shundan boshlab islom moliya muassasalari soni ortib, 
ularning geografik qamrovi kengayib bordi(1-rasm). 

Islom bank-moliya muassasalari faoliyat doirasi, asosan quyidagi 5 yoʻnalishni qamrab 
oladi: 

- biznes  sherikchilik,  ya'ni  biror  loyihaga  sarmoya  kiritish  va keladigan foyda yoki zarar 
muayyan nisbatda tomonlar oʻrtasida taqsim qilinishi (mushoraka va muzoraba moliyaviy 
mahsulotlari); 

- savdo, ya'ni mijoz talabi boʻyicha biror bir mulk xarid qilish, mulk narxiga ustama 
belgilash va uni mijozga muddatli toʻlov asosida sotish (murobaha, musavama, salam, istisna, ijara 
va iqtina); 

- oʻrnatilgan haq evaziga xizmat koʻrsatish (vakala); 
- qarz, ya'ni mijozga hech qanday evazsiz qarz berish (qarzi hasan). Bu faoliyat, bank-

moliya muassasasining notijoriy/ijtimoiy faoliyati sifatida e'tirof etiladi; 
- boshqa turdagi xizmatlar koʻrsatish va haq olish (kafala, havala). 

1-rasm. Islom moliyasining shakillantirish bosqichlari 

 
2-rasm. Islom moliyasi mahsulotlari 

 
 
Islom moliyasining ushbu mahsulotlari har birining oʻz qoʻllanilish shartlari va xususiyatlari 

mavjud boʻlib, mamlakatimizda hozirgimkunda bu mahsulotlar turlaridan bir nechtasi amaliyotda 
mavjud. 

Xorazm viloyati investitsion faollik darajasiga koʻra mamlakat hududlari ichida 11 oʻrinda 
turadi. Milliy iqtisodiyotga jalb etilgan asosiy kapitalga investitsiyalarning 3,9 foizi, chet el 
investitsiyalarining 1,1 foizi mintaqaga toʻg‘ri keladi. Bu koʻrsatkichlar asosini mashinasozlikni 
rivojlantirishga yoʻnaltirilgan markazlashgan investitsiyalar hamda yengil va oziq ovqat sanoatiga 
oid mahalliy loyihalar tashkil etadi(1-jadval). 

 
1-jadval.Xorazm viloyati shahar va tumanlarida islom moliyasi imkoniyatlaridan foydalanish 

ustuvor yoʻnalishlari 

          
 

 

          

Bank Mit Gamr 
(Misr) Lembaga 

Tabung Xaj Fondi 
(Malayziya) 

Dubay islom banki 
(BAA) 

Faysal Islom Banki 
(Misr) Sudan Islom 

Banki Quvayt Moliya 

Islom moliyasini keng 
tarqalish, shu jumladan 

g’arbda 

Olimlar tomonidan 
Islom moliyasiga 
oid tadqiqotlar va 

izlanishlar 

Saudiya  
Arabistoni, Islom 
Taraqqiyot Banki 

Makkada birinchi 
xalqaro Islom 

iqtisodiy 
konferentsiyasi 

bo'lib o'tdi 

Sudan va BAAda 
birinchi Islom 
sug'urta 
kompaniyalari 
ochildi 

1963 1975 1977 1980-1990 

1950-1960 1975 1976 1979 

2000-2009 
Xalqaro 

etirof 

Islom moliyasi mahsulotlari 

Foyda va 
zararni 

bo‘lishish 
tamoyili 

asosidagi 

Oldi-sotdi 
asosidagi 

O‘rnatilgan 
xizmat haqi 

evaziga 

Notijoriy/ 
Ijtimoiy 

asosidagi 

Mushoraka 

Muzoraba 

Murobaha 

Musavama 
Salam 
Istisna 

Vakala 

Ju'ala 

Qarzi Hasan 

Boshqa 
turdagi 

Kafala 

Havala 

Ijara 

№ Hududlar nomlari Islom moliyasi tamoyillariga mos ustuvor yoʻnalishlari 
1 Urganch shahar Islam lizingi, salam  
2 Xivashahar Salam, murobaha 
3 Yangibozor tumani Muzoraba, mushoraka 
4 Gurlan tumani Muzoraba, islomiy lizing 
5 Shovot tumani Islomiy lizing, murobaha. 
6 Xiva tumani  Salam, mushoraka 
7 Yangiariq tumani Muzoraba, mushoraka 
8 Tuproqqalʼa tumani Mushoraka , murobaha. 
9 Urganch tumani Islom lizingi,  muzoraba 

10 Xonqa tumani  Murobaha, salam. 
11 Hazorasp tumani  Mushoraka, murobaha 
12 Bog‘ot tumani Murobaha, salam. 
13 Qoʻshkoʻpir tumani Salam, islomiy lizing 

Shunday qilib, mintaqada islom bank-moliya tizimini amalga oshirish jarayonida quyidagi 
iqtisodiy, ijtimoiy va siyosiy maqsadlarga erishiladi: 

 oʻz diniy e'tiqodi tufayli an'anaviy bank-moliya muassasalari foizli kreditlaridan 
foydalanmaydigan aholi va biznes vakillarini bank-moliya tizimiga jalb qilish va shu orqali ularning 
iqtisodiy-ijtimoiy faolligini oshirish; 

 iqtisodiyotga ichki va tashqi investitsiyalar jalb qilish koʻlamini kengaytirish orqali 
mamlakat iqtisodiyoti rivojiga sezilarli hissa qoʻshish; 

 aholi va tadbirkorlardan omonatlar jalb qilish orqali banklarning resurs bazasini 
oshirish; 

 mintaqadagi yetakchi banklarda islom darchalarini ochish; 
 yangi yoʻnalishda faoliyat yurituvchi moliya muassasalarini koʻpaytirish va shu 

orqali yangi ish oʻrinlari yaratish; 
 xorijiy islom moliya muassasalari, xalqaro islom moliya tashkilotlari va IHTga a'zo 

davlatlardan mintaqada investitsiyalar va mahalliy tijoriy/investitsiya loyihalarini moliyalashtirish 
uchun moliya mablag‘lari (liniyalar) jalb qilish; 

 islom iqtisodiyoti va moliyasi tarmog‘ini rivojlantirish orqali “halol” mahsulotlar 
bozorini (birinchi navbatda shunday mahsulotlar eksportini) rivojlantirish; 

 sukuklar chiqarishni yoʻlga qoʻyish orqali qimmatbaho qog‘ozlar bozori va kapital 
bozorini rivojlantirish; 

 takaful tizimini rivojlantirish orqali sug‘urta bozoriga rivojiga hissa qoʻshish; 
 islom ijtimoiy moliya tizimi (birinchi navbatda vaqf va zakot)ni rivojlantirish orqali 

aholi ijtimoiy himoyasini kuchaytirish; 
 yangi yoʻnalishda mutaxassislar yetishtirishni yoʻlga qoʻyish va shu orqali islom 

iqtisodiyoti va moliyasi hamda islom moliya fiqhi yoʻnalishlarida ilmiy faoliyatni kuchaytirish. 
Mintaqada islom moliyasi tashkilotlari faoliyatidan samarali foydalanish tashkiliy-iqtisodiy 

modeli asosini investitsion faollik, iqtisodiy, ijtimoiy omillar, raqamli platformalar, viloyatining 
ijtimoiy-iqtisodiy rivojlanish strategiyasi, kichik va oʻrta biznes korxonalari, moliya-kredit 
muassasalari, mintaqaviy, tarmoq va mahalliy investitsiya dasturlari tashkil qiladi(3-rasm). 

Yuqoridagi fikrlarga asoslangan holda mintaqada islom moliyasi tashkilotlari 
imkoniyatlaridan foydalanish samaradorligini baholash uchun quydagi koʻrsatkichlar natijaviy va 
ta’sir etuvchi omillar sifatida tanlab olindi: natijaviy omil – yalpi hududiy mahsulot hajmi, 
mlrd.soʻm – (Y), ta’sir etuvchi omillar–asosiy kapitalga investitsiyalar hajmi, mlrd.soʻm — (X1), 
xizmatlar hajmi, mlrd.soʻm — (X2)(2-jadval). 

3-rasm. Mintaqa itisodiyot tarmoqarida islom moliyasi tashkilotlaridan foydalanish tashkiliy-

iqtisodiy modeli 

 
2-jadval.Mintaqada islom moliyasi tashkilotlari imkoniyatlaridan foydalanish darajasini 

baholash ekonometrik modeli uchun tanlangan koʻrsatkichlar 

Yillar 
Koʻrsatkichlar 

YHM (mlrd.so`m) (y) 
Asosiy kapitalga 

investitsiyalar hajmi, 
mlrd.soʻm)(X1) 

Xizmatlar hajmi, 
mlrd.soʻm(X2) 

2010 - y 2 888,60 416,9 862,9  
2011 - y 3 870,60 627,1 2815,8 
2012 - y 4 793,40 783,4 1397,8 
2013 - y 5 815,30 1 256,9 4066,0 
2014 - y 7 313,70 1 614,8 4629,1 
2015 - y 8 940,40 1 531,5 5052,2 
2016 - y 10 336,60 1 560,5 5840,3 
2017 - y 12 008,10 2 175,9 7218,0 
2018 - y 15 977,20 3 013,8 9536,1 
2019 - y 19 241,10 5 032,0 11213,4 
2020 - y 21 467,90 5 391,8 12270,6 
2021 - y 26 900,30 8 292,0 15756,4 
2022 - y 31 963,10 8 769,7 19643,5 

2023 36 916,50 12 050,7 13 266,1 

Mavjud statistik ma’lumotlar asosida olib borilgan hisob – kitob natijalari asosida mintaqa 
yalpi hududiy mahsulot hajmini prognozlashga asoslangan “ARIMA” modeli shakllantirildi (3.3.6-
jadval). 

3-jadval 
Mintaqa yalpi hududiy mahsulot hajmini prognozlashga asoslangan “ARIMA” modeli 

natijalari 
Model 1: ARIMA, using observations 2011-2023 (T = 13) 

Dependent variable: (1-L) GRP 
Standard errors based on Hessian  

Coefficient Std. Error z p-value  
const 2634.13 946.111 2.784 0.0054 *** 
phi_1 0.707422 0.191413 3.696 0.0002 *** 
Mean dependent var  2617.531  S.D. dependent var  1714.269 
Mean of innovations  127.1669  S.D. of innovations  1168.961 
R-squared  0.988910  Adjusted R-squared  0.988910 
Log-likelihood −110.6235  Akaike criterion  227.2471 
Schwarz criterion  228.9419  Hannan-Quinn  226.8987 

F-Fisher, t-Styudent, Akaike, Shvars mezonlari koʻrsatkichlari shakllantirilgan modellarning 
barchasini statistik jihatdan ahamiyatli va adekvatligini ifodalamoqda.  
Demak mintaqa yalpi hududiy mahsulot hajmini prognozlashda toʻliq foydalanish mumkinligini 
asoslaydi. Mazkur koʻrsatkichlarning 2024–2028 yillarga moʻljallangan prognoz qiymatlari 
quyidagi jadvalda berilgan (4-jadval).  

4-jadval 
Islom moliyasi imkoniyatlaridan foydalangan holda mintaqa yalpi hududiy mahsulot hajmi 

“ARIMA” ekonometrik modeli yordamida prognozlash natijalari 
 

Yillar Prognoz qiymat Standart xatolik 95% oraliq 
ARIMA  

2024 40782.5 1168.96 (38491.4 ; 43073.6) 

2025 44288.1 2313.03 (39754.6 ; 48821.6) 
2026 47538.7 3465.72 (40746.0 ; 54331.4) 
2027 50609.0 4580.37 (41631.6 ; 59586.3) 
2028 53551.6 5638.04 (42501.3 ; 64602.0) 

Solishtirma natijalariga koʻra ARIMA modeli asosida hisoblangan prognoz qiymatlar va 
ularning standart xatoliklari eng kichik qiymatga ega boʻlishi, shuningdek, ushbu prognoz 
qiymatlarni ishonchlilik intervallariga tushishi orqali real jarayonga toʻla mos kelishi mazkur 
mintaqa yalpi hududiy mahsulot hajmini prognoz qiymatlari aynan ARIMA modeli boʻyicha 
ishonchli ekanligini asoslaydi. 

Olingan natijalarga koʻra, Xorazm viloyati yalpi hududiy mahsuloti 2028-yilga borib 53,5 
trln. soʻmga yetib 2023-yildagiga nisbatan 1,43 marta oshadi. 

Xulosa. Mintaqada islom bank-moliya tizimini amalga oshirish jarayonida quyidagi iqtisodiy, 
ijtimoiy va siyosiy maqsadlar bilan birga quyidagi qoʻshimcha maqsadlarga ham erishiladi: 

1. Moliyaviy barqarorlik. Islom moliyasining asosiy tamoyillari adolat, transfarentlik va 
manfaatlarni boshqarishga asoslangan. Bu esa oʻz navbatida, moliyaviy tizimdagi korrupsiyani 
kamaytirish va iqtisodiy barqarorlikni ta'minlashga yordam beradi. 

2. Yangi investisiyalar. Islom moliyasi, ularning talablariga mos keladigan loyihalar uchun 
yangi investisiya manbalari yaratiladi. Koʻplab investorlar islom moliyasi tamoyillariga asosida 
loyihalarga sarmoya kiritishga tayyor. 

3. Istemolchilarning ishonchini oshirish. Islom moliyasining etik tamoyillari 
istemolchilarning bunday tizimlarga boʻlgan ishonchini oshiradi, chunki ular foydali va adolatli 
shartlarda mablagʻ jamgʻaradi. 

4. Ijtimoiy-iqtisodiy rivojlanish. Islom moliyasi ijtimoiy ahamiyatga ega boʻlgan 
loyihalarni qoʻllab-quvvatlaydi. Ushbu loyihalar aholi farovonligini oshirish va ijtimoiy ravishda 
zaif qatlamlarga yordam berish imkonini beradi. 

5. Moliyaviy inklyuzivlik. Islom moliyasi biznes muhitida iqtisodiy faollikni oshiradi. Bu 
moliyaviy xizmatlarga, resurslarga va imkoniyatlarga keng va oson ega boʻlishni ta'minlaydi. 

6. Raqobatbardoshlik. Islom moliyasini joriy qilinishi xalqaro bozorlarda 
raqobatbardoshlikni oshiradi. 

Tadqiqotlar natijasida, islom moliyasi mablag‘larini qoʻllash tarafdorlari islomiy lizing 
(bitim shartlari maksimal darajada adolatlilik va shaffoflikka asoslangan moliyalashtirish ) - 60 foiz, 
murobaha (nasiya savdoga asoslangan moliyalashtirish) - 71 foiz, salam (oldindan toʻlovga 
asoslangan moliyalashtirish) - 60 foiz, muzoraba (foydani taqsimlashga asoslangan 
moliyalashtirish) - 56 foiz, mushoraka (sherikchilik — foyda va zararlarni taqsimlashga asoslangan 
moliyalashtirish) - 42 foizni tashkil qilish asoslangan. 

 Xorazm viloyati iqtisodiyotiga jalb qilinayotgan investitsiyalarni islom moliyasi 
tamoyillariga muofiq boʻlgan investitsiyalar – islom lizingi (Urganch shahri, Urganch va Shovot 
tumanlari), murobaha (Yangiariq, Xonqa va Bog‘ot tumanlari), salam (Xiva shahri, Xiva va 
Qoʻshkoʻpir tumanlari), muzoraba (Gurlan va Yangibozor tumanlari), mushoraka (Hazorasp va 
Tuproqqala tumanlari) boʻyicha loyihalar ishlab chiqish taklifi kiritilgan. 

ARIMA modeli asosida hisoblangan prognoz qiymatlar va ularning standart xatoliklari eng 
kichik qiymatga ega boʻlishi, shuningdek, ushbu prognoz qiymatlarni ishonchlilik intervallariga 
tushishi orqali real jarayonga toʻla mos kelishi mazkur mintaqa yalpi hududiy mahsulot hajmini 
prognoz qiymatlari aynan ARIMA modeli boʻyicha ishonchli ekanligini asoslaydi. 

Olingan natijalarga koʻra, Xorazm viloyati yalpi hududiy mahsuloti 2028-yilga borib 53,5 
trln. soʻmga yetib 2023-yildagiga nisbatan 1,43 marta oshadi. 

